
				ఈ పుట అచ్చుదిద్దబడ్డది

శ్రీరస్తు




శ్రీవసుదేవనందనశతకము

	ఉ.	
శ్రీకలితోరువక్ష సరసీజదళాక్ష సమస్తలోకర

క్షాకరణైకదీక్ష యళికక్షఋభుక్షవిపక్షశిక్ష గో

పీకమనీయమందిరనవీనపయోదధిచౌర్యదక్ష ల

క్ష్మీకరసత్కటాక్షనతశీలవసూ వసుదేవవందనా.



	 1





	ఉ.	
రంగదరిప్రభంగ ఖగరాజవిరాజతురంగ భక్తహృ

త్సంగ భవాంధకారసముదగ్రపతంగ సురారిపద్మమా

తంగ విదర్భజాహృదయతామరసభ్రమమాణభృంగ స

ర్వంగ కరీంద్రతాపపరిభంగ హరీ వ...

	ఉ.	
శ్రీకరుణానిధాన విధిసృష్టినిదాన ఫణోపధాన స

ల్లోకసుఖప్రదాన మునిలోకతపఃప్రణిధాన భక్తర

క్షాకరణైకతాన గతకామవితాన ఘనోజ్జ్వలత్తటి

త్ప్రాకటదివ్యపీతపరిధాన హరీ వ...



	 3





	ఉ.	
యాదవవంశభూషణ నిజాశ్రితభక్తజనానురాగ ప్ర

హ్లాదవిభీషణాదికమహాజనరంజన వైరిభంజనా

శ్రీద సమస్తసద్గుణసుశీల యశఃప్రతిపాదసజ్జనా

హ్లాదకరాంతరంగ దనుజారినుతా వ...

